
AMEA elmi-tədqiqat institutlarının fəaliyyətinin daha da  
təkmilləşdirilməsi istiqamətində müzakirələr aparılıb

Akademiyadan bildirilib ki, Rəyasət 
Heyətində keçirilən görüşdə Azərbaycan 
Milli Elmlər Akademiyasının prezidenti, 
akademik Ramiz Mehdiyev AMEA-da 
aparılan islahatlar, struktur dəyişiklikləri, 
yenidənqurma işləri, eləcə də qarşıda 
duran məsələlər barədə ətraflı danışıb. 
Akademiya rəhbəri dövlət proqramları-
nın icrası, Azərbaycan Respublikasının 
Prezidenti İlham Əliyev tərəfindən verilən 
tövsiyə və tapşırıqların yerinə yetirilməsi 
üzrə görülən işlərdən danışaraq ölkə 
iqtisadiyyatının daha da inkişaf etdirilməsi 
istiqamətində alimlərin üzərinə düşən 
vəzifələrdən ətraflı danışıb. Akademik Ra-
miz Mehdiyev dövlət başçısı tərəfindən 
AMEA kollektivi qarşısında qoyulan vəzifə 
və tapşırıqları yüksək işgüzarlıqla yerinə 
yetirəcəklərini diqqətə çatdırıb.

Sonra AMEA Rəyasət Heyətinin, 
eləcə də elmi-tədqiqat institutlarının 
fəaliyyətinin daha da təkmilləşdirilməsi 
və optimallaşdırılması istiqamətində irəli 

sürülən fikir və mülahizələr ətrafında 
geniş müzakirə aparılıb. Müzakirələrdə 
AMEA-nın Birinci vitse-prezidentləri, 
akademiklər İsa Həbibbəyli və İbrahim 
Quliyev, vitse-prezidentlər Dilqəm Tağı-
yev, İradə Hüseynova, Rasim Əliquliyev, 
AMEA-nın akademik-katibi, müxbir üzvü 
Əminağa Sadıqov və İşlər İdarəsinin 
müdiri, texnika elmləri doktoru, professor 
Elton Məmmədov çıxış edərək bir sıra 
ümumiləşdirilmiş təklif və mülahizələrini 
səsləndiriblər.

Azərbaycan Respublikası Preziden-
tinin İqtisadi islahatlar üzrə köməkçisi 
Natiq Əmirov Azərbaycanda aparılan 
elmi-tədqiqat işlərinin yüksək əhəmiyyət 
kəsb etdiyini bildirərək AMEA alimlərinin 
ölkənin sosial-iqtisadi inkişafında rolun-
dan danışıb, taleyüklü məsələlərdə ölkə 
alimlərinin yaxından iştirakının vacibliyini 
xüsusi olaraq diqqətə çatdırıb. Maliyyə 
naziri Samir Şərifov, Əmək və Əhalinin 
Sosial Müdafiəsi naziri Sahil Babayev də 

AMEA Rəyasət Heyəti üzvləri tərəfindən 
səsləndirilən təklif və mülahizələrə 
ölkəmizdə mövcud olan müvafiq qa-
nunlara və imkanlara istinad edərək 
münasibətlərini bildiriblər. 

Dövlət rəsmiləri 2019-cu il dekabrın 
29-da keçirilmiş akademiyanın ümu-
mi yığıncağı tərəfindən qəbul edilmiş 
“AMEA-nın 2020-2025-ci illər üzrə İnki-
şaf proqramı”nın bu qurumun həyatında 
əhəmiyyətli dönüş yaradacağına 
əminliklərini ifadə ediblər.

AMEA-nın prezidenti, akademik Ra-
miz Mehdiyev AMEA Rəyasət Heyətinin 
üzvləri adından dövlət rəsmilərinə 
minnətdarlığını bildirib, müxtəlif dövlət 
qurumları ilə elm sahələri arasında 
əlaqələrin genişləndirilməsinin vacibliyini 
qeyd edərək, bütün sahələrdə olduğu 
kimi, ölkənin sosial-iqtisadi inkişafın-
da da akademiya alimlərinin səmərəli 
elmi-tədqiqat işlərindən istifadənin 
əhəmiyyətini diqqətə çatdırıb.

 AZƏRTAC

Azərbaycan Respublikasının Prezidenti yanında 
Kütləvi İnformasiya Vasitələrinin İnkişafına Dövlət Dəstəyi 

Fondunun 2019-cu ildə fəaliyyəti haqqında hesabat
 � Azərbaycan 

Respublikasının Prezidenti 
yanında Kütləvi İnformasiya 
Vasitələrinin İnkişafına 
Dövlət Dəstəyi Fondu 
ölkədə fikir plüralizminin, 
söz və məlumat azadlığının 
inkişaf etdirilməsi, 
kütləvi informasiya 
vasitələrinin fəaliyyətinin 
təkmilləşdirilməsi, onların 
iqtisadi müstəqilliyinin 
gücləndirilməsi sahəsində həyata keçirilən dövlət siyasətinə müvafiq 
olaraq 2019-cu ildə də öz işini “Azərbaycan Respublikasında Kütləvi 
İnformasiya Vasitələrinin İnkişafına Dövlət Dəstəyi Konsepsiyası”na və 
Nizamnaməsinə uyğun qurmuşdur.

Ötən il Azərbaycan Respublikasının 
ictimai-siyasi, sosial-iqtisadi və mədəni 
həyatında baş vermiş hadisələr diqqət 
mərkəzində saxlanılmış, Fondun maliyyə 
dəstəyi göstərdiyi kütləvi informasiya 
vasitələri Konsepsiyada nəzərdə tutul-
muş istiqamətlər üzrə həyata keçirilmiş 
tədbirləri geniş işıqlandırmışlar. Fond 
dövlət büdcəsindən ayrılmış maliyyə 
vəsaitini qanunauyğun şəkildə Konsep-
siyada nəzərdə tutulmuş məqsədlərin 
həyata keçirilməsinə sərf etmişdir. 

Fond Azərbaycan Respublikasının 
Prezidenti cənab İlham Əliyevin 11 
yanvar 2019-cu il tarixli “2019-cu ilin 
“Nəsimi ili” elan edilməsi haqqında” 
sərəncamından irəli gələn vəzifələri 
diqqət mərkəzində saxlamış və Tədbirlər 
Planına daxil etmişdir. İmadəddin 
Nəsiminin 650 illiyi münasibətilə 
Mədəniyyət Nazirliyi ilə birgə təşkil et-
dilmiş fərdi jurnalist yazıları müsabiqəsi 
dahi şairin poetik irsinin təbliği baxımın-
dan əhəmiyyətli olmuşdur. 

2019-cu ildə Fondun yaranmasının 
10-cu ildönümü tamam olmuşdur. Bu 
münasibətlə yubiley tədbiri təşkil edil-
miş, eyni zamanda Fondun fəaliyyətini 
əks etdirən qısametrajlı film və fotoalbom 
hazırlanmışdır. 

Fond 2019-cu ildə ölkədə fikir, söz və 
məlumat azadlıqlarının genişləndirilməsi, 
mətbuatın maddi-texniki bazasının 
gücləndirilməsi istiqamətində tədbirləri 
davam etdirmişdir. İl ərzində gündəlik, 
günaşırı və həftəlik nəşr olunan 25 
ictimai-siyasi qəzetin təqdim etdiyi 
layihə təklifləri Fondun tələblərinə cavab 
verdiyi üçün onlara maliyyə vəsaiti ay-
rılmışdır. Həmin qəzetlərdə “Azərbaycan 
Respublikasında Kütləvi İnformasiya 
Vasitələrinin İnkişafına Dövlət Dəstəyi 
Konsepsiyası”nda nəzərdə tutulmuş 
19 istiqamət üzrə 4000 səhifədən 
çox yazı dərc edilmiş, eyni zamanda, 
həmin qəzetlərin internet səhifələrində 
yerləşdirilmişdir.

Fond dövlət və cəmiyyət üçün 
prioritet təşkil edən məsələlərin həllində 
kütləvi informasiya vasitələrinin 
potensialından səmərəli istifadə 
edilməsi, jurnalistlərin peşəkarlığının 
artırılması, onların sosial müdafiəsinin 
gücləndirilməsi məqsədilə Novruz 
bayramı, Azərbaycan Milli Mətbuatının 
yaranmasının 144-cü ildönümü, eləcə də 
31 dekabr - Dünya Azərbaycanlılarının 
Həmrəyliyi Günü və Yeni il münasibətilə 
fərdi jurnalist yazıları müsabiqələri təşkil 
etmişdir. 

Fond 2019-cu ildə Mədəniyyət Nazir-
liyi, Əmək və Əhalinin Sosial Müdafiəsi 
Nazirliyi (2 dəfə), “Azərenerji” ASC və 
Dövlət Statistika Komitəsi ilə birgə 5 yazı 
müsabiqəsi keçirmişdir. Ümumilikdə, 
ötən il keçirilmiş 8 müsabiqədə 596 nəfər 
iştirak etmiş, onlardan 403 nəfəri qalib 
olaraq mükafatlandırılmışlar. 

Fondun Müşahidə Şurasının 
qərarı ilə ötən il fərdi jurnalist yazıları 
müsabiqələrində I yerə layiq görülmüş 

jurnalistlərin yazıları toplanaraq “Sö-
zün zirvəsində” adlı kitabın V cildi nəşr 
edilmişdir. 

“Azərbaycan Respublikasında İnsan 
hüquq və azadlıqlarının müdafiəsinin 
səmərəliliyini artırmaq sahəsində Milli 
Fəaliyyət Proqramı”nın 4.16-cı bəndinə 
müvafiq olaraq “İnformasiya əldə etmək 
haqqında” Azərbaycan Respublikası 
Qanununun izahı ilə bağlı maarifləndirmə 
tədbirləri davam etdirilmişdir. Bununla 
əlaqədar qəzetlərdə informasiya əldə 
etmək haqqında qanunvericiliyin izahına, 
fikir, söz və məlumat azadlıqlarının, 
plüralizmin inkişafına xidmət edən 
layihələrin maliyyələşdirilməsi davam 
etdirilmişdir. İl ərzində maliyyə vəsaiti 
ayrılmış qəzetlərdə bu mövzuda 200 
səhifəyədək yazı dərc edilmişdir. 

“Azərbaycan Respublikasında 
Kütləvi İnformasiya Vasitələrinin İnki-
şafına Dövlət Dəstəyi Konsepsiyası”na 
müvafiq olaraq, Fond ayrı-ayrı dövlət 
qurumları və KİV-lər arasında qarşılıqlı 
faydalı əməkdaşlığın genişləndirilməsi 
istiqamətində tədbirləri davam etdirmişdir.

Fondun maliyyə dəstəyi ilə 
“Azərbaycan mətbuat məkanında ədəbi 
dilin qorunması”, “Azərbaycan telera-
dio məkanında ədəbi dilin qorunması” 
və “Jurnalist peşəkarlığının artırılması” 
mövzusunda layihələr həyata keçiril-
mişdir. Layihələr 6 ay müddətində icra 
edilmiş, aparılmış monitorinqlər zamanı 
Azərbaycanda mətbuat və teleradio 
məkanında dil problemləri araşdırılmış, 
onun tənzimlənməsi yolları müzakirə 
edilmiş, müvafiq təkliflər verilmişdir. 

Fond 2019-cu ildə Azərbaycan 
Mətbuat Şurasının “Ahıl jurnalistlərə 
qayğı: keçmişimizə ehtiram, gələcək 
üçün təcrübə qaynağımızdır” mövzusun-
da layihəsinin maliyyələşdirilməsi üçün 
vəsait ayırmışdır. 

Ötən il Fondun beynəlxalq əlaqələri 
genişlənmişdir. Azərbaycanda fikir, söz 
və məlumat azadlıqlarının təmin edilməsi 
sahəsində qazanılmış nailiyyətlərin 
beynəlxalq ictimaiyyətə çatdırılması, 
inkişaf etmiş ölkələrin bu sahədəki 
təcrübəsinin öyrənilməsi və tətbiqi 
məsələləri diqqət mərkəzində olmuşdur. 
Fondun rəhbərliyi il ərzində müxtəlif 
beynəlxalq təşkilatların nümayəndələri 
və xarici jurnalistlərlə görüşmüş, 
onlara ölkəmizdə mətbuatın inkişafı 
istiqamətində həyata keçirilən tədbirlər 
haqqında geniş məlumat vermişdir. 

Beynəlxalq təcrübənin öyrənilməsi 
məqsədilə ötən ilin iyun ayında aparıcı 
media qurumlarının rəhbərlərindən ibarət 
nümayəndə heyətinin Rusiya Fede-
rasiyasının paytaxtı Moskva şəhərinə 
işgüzar səfəri təşkil edilmişdir. Səfərdə 
məqsəd Rusiya ilə Azərbaycan mediası 
arasında qarşılıqlı faydalı əməkdaşlığı 
və təcrübə mübadiləsini genişləndirmək 
olmuşdur. Moskva səfəri çərçivəsində 
media rəhbərləri Rusiya Federasiyasının 
Xarici İşlər Nazirliyində, Azərbaycanın 
 Rusiyadakı səfirliyində görüşlər keçir-

miş, habelə “İtar-TASS” 
İnformasiya Agentliyinin, 
“Vestnik Kafkaza” Ru-
siya Federal Beynəlxalq 
Analitik İnformasiya 
Agentliyinin, Ümumrusiya 
Dövlət Teleradio Şirkətinin, 
“Ria-Novosti” İnformasiya 
Agentliyinin, “Komsomols-
kaya pravda” qəzetinin və 
Rusiya Jurnalistlər Birliyinin 
fəaliyyəti ilə yaxından tanış 
olmuşlar. 

Hesabat dövründə kütləvi infor-
masiya vasitələrinin fəaliyyətinin 
təkmilləşdirilməsi, redaksiyaların maddi-
texniki bazasının möhkəmləndirilməsi 
və səmərəli fəaliyyətinə zəruri şəraitin 
yaradılması, jurnalistlərin peşəkarlığının 
yüksəldilməsi, habelə KİV-lərin dövlət və 
cəmiyyət üçün əhəmiyyətli problemlərin 
həllinə cəlb edilməsi məqsədilə redaksi-
yalara metodiki, texniki-təşkilati, konsul-
tativ və maliyyə dəstəyi göstərilmişdir.

Metodiki dəstək çərçivəsində 
redaksiyaların və jurnalistlərin layihə 
sənədlərinin və hesabatlarının hazır-
lanmasına, layihələrin icrasına kömək 
göstərilmişdir. Həmçinin, KİV-lər və 
jurnalistlər arasında məlumatlandırma 
işi aparılmış, mətbuat və televiziyada 
Fondun fəaliyyəti, həyata keçirdiyi 
tədbirlər haqqında 200-dən çox material 
verilmişdir. 

Fondun rəhbərliyinin ayrı-ayrı 
dövlət orqanları və müxtəlif təşkilatların 
rəhbərləri ilə görüşləri təşkil edilmiş-
dir. Fond jurnalist təşkilatları, QHT-lər 
və dövlət qurumları ilə sıx əməkdaşlıq 
şəraitində fəaliyyət göstərmiş, birgə 
tədbirlər keçirmişdir.

Fondun rəsmi saytının 
təkmilləşdirilmiş versiyası ötən ilin aprel 
ayında istifadəyə verilmiş, onun proqram 
təminatı, dizaynı və müvafiq bölmələrinin 
məzmunu yenilənmişdir. Bundan əlavə, 
saytın “youtube” və “tvitter” sosial 
şəbəkələrinə inteqrasiyası təmin edil-
miş, “facebook” sosial şəbəkəsindəki 
rəsmi səhifəsinin informasiya təminatı 
təkmilləşdirilmişdir.

Ötən il “www.kivdf.gov.az” say-
tında Fondun fəaliyyəti ilə bağlı infor-
masiyalar ardıcıl şəkildə yayımlanmış, 
ölkə ictimaiyyətinin, jurnalistlərin və 
beynəlxalq təşkilatların nümayəndələrinin 
diqqətini Fondun fəaliyyətinə cəlb etmək 
üçün xüsusi hazırlanmış bannerlərdən 
istifadə edilmişdir. 

Konsultativ dəstək çərçivəsində 
KİV-lərin və jurnalistlərin fəaliyyətinin 
mövcud qanunvericiliyə uyğunlaşdırıl-
ması, mətbuatda etik dəyərlərin, insan 
hüquqlarının qorunması məsələləri 
diqqət mərkəzində olmuş, bu məqsədlə 
tədbirlər təşkil edilmişdir. Redaksiyaların 
fəaliyyətində şəffaflığın təmin edilməsi, 
maliyyə-mühasibat uçotunun düzgün qu-
rulması, KİV-lərin fəaliyyətinin iqtisadi 
səmərəliliyinin artırılması üçün layihə 
koordinatorlarına və mühasiblərə zəruri 
kömək göstərilmişdir. 

Təşkilati-texniki dəstək çərçivəsində 
KİV-lərin səmərəli fəaliyyətinə zəruri 
təşkilati-texniki dəstəyin təmin edilməsi, 
onlar üçün müvafiq şəraitin yaradılması 
məsələləri diqqət mərkəzində olmuşdur. 
Fond tərəfindən ayrılmış maliyyə yardımı 
hesabına ayrı-ayrı qəzetlər maddi-texniki 
bazalarını möhkəmləndirmişlər. 

Fondun fəaliyyəti ilə maraqlanan 
şəxslərə Fondun əməkdaşları tərəfindən 
ətraflı məlumatlar verilmişdir. Daxil ol-
muş ərizə və şikayətlərə qanunvericilikdə 
nəzərdə tutulmuş qaydada və vaxtda 
baxılmışdır. 

2019-cu ilin dövlət büdcəsindən 
 Fonda 4083953 manat məbləğində 
vəsait ayrılmışdır. Həmin vəsaitin 

2659431 manatı KİV layihələrinin 
maliyyələşdirilməsinə, 162775,37 
manatı işçilərə əməkhaqqı və müka-
fatların verilməsinə, 35634,51 manatı 
Əmək və Əhalinin Sosial Müdafiəsi 
Nazirliyi yanında Dövlət Sosial Müdafiə 
Fonduna ödənişlərə (22%), 809,88 
manatı işsizlikdən sığorta ödənişi (0,5%) 
xərclərinə, 122700 manatı fərdi jur-
nalist yazıları müsabiqəsi qaliblərinin 
mükafatlandırılmasına xərclənmişdir. 
Fond digər tədbirlərin, layihələrin 
maliyyələşdirilməsinə və sair xərclərə 
382883,83 manat vəsait xərcləmişdir. 

Azərbaycan Respublikası Prezi-
dentinin “Bir sıra kütləvi informa-
siya nəşrlərinin dövlət büdcəsindən 
maliyyələşdirilməsi mexanizminin 
təkmilləşdirilməsi haqqında” 24 iyun 
2009-cu il tarixli, 114 saylı Fərmanının 
1.1-ci bəndinə əsasən, “Azərbaycan”, 
“Göyərçin”, “Günəş”, “Qobustan”, 
“Literaturnıy Azerbaydjan”, “Ulduz” 
jurnallarına və “Ədəbiyyat”, “Savalan” 
qəzet redaksiyalarına 709262 manat ay-
rılmış, həmin vəsaitin 708672,84 manatı 
xərclənmişdir. 

Fonda ayrılmış 4083953 manat 
vəsaitin 4072907,43 manatı istifadə 
olunmuş, xərclənməmiş 11045,57 manat 
dövlət büdcəsinə məxaric edilmişdir. 

Azərbaycan Respublikasının Prezi-
denti cənab İlham Əliyevin 22 iyul 2019-
cu il tarixli “Azərbaycan Respublikasında 
nəşr olunan qəzetlərə əlavə maliyyə yar-
dımı ayrılması haqqında” Sərəncamına 
əsasən, qəzetlərə birdəfəlik maliyyə 
yardımının göstərilməsi üçün Azərbaycan 
Respublikası Prezidentinin ehtiyat 
fondundan Azərbaycan Respublikasının 
Prezidenti yanında Kütləvi İnformasiya 
Vasitələrinin İnkişafına Dövlət Dəstəyi 
Fonduna 1,0 milyon manat ayrılmışdır. 

Fondun Müşahidə Şurasının 25 
dekabr 2019-cu il tarixli iclasının qərarı 
ilə respublikada uzun illər ərzində 
sabit fəaliyyət göstərərək ictimaiyyət 
arasında nüfuz qazanmış, yüksək 
tirajı və dövriyyəsi olan, Azərbaycan 
qanunvericiliyinə və “Jurnalistlərin Peşə 
Davranışı Qaydaları”na ardıcıl şəkildə 
riayət edən 20 gündəlik ictimai-siya-
si qəzetə birdəfəlik maliyyə yardımı 
ayrılmışdır. Həmin vəsaitin 674.000 
manatı qəzetlərə maliyyə yardımının 
göstərilməsi məqsədilə xərclənmişdir. 
Fondun Müşahidə Şurasının 25 dekabr 
2019-cu il tarixli iclasının qərarı ilə qalan 
326.000 manat maliyyə vəsaiti hesabına 
20 gündəlik və günaşırı ictimai-siyasi 
qəzetə birdəfəlik maliyyə yardımı ayrıl-
mışdır. 

Azərbaycan Respublikasının Pre-
zidenti cənab İlham Əliyevin 19 iyul 
2017-ci il tarixli, 3116 nömrəli “Kütləvi 
informasiya vasitələri əməkdaşlarının so-
sial müdafiəsinin gücləndirilməsi ilə bağlı 
əlavə tədbirlər haqqında” sərəncamına 
əsasən, 2019-cu ildə Səbail rayonu, 
Bayıl qəsəbəsi, 20-ci sahə ərazisində 17 
mərtəbəli, 3 girişli və 255 mənzildən 
ibarət yaşayış binasının tikintisi davam 
etdirilmişdir. 

Ötən il Fondun Müşahidə Şurasının 
14 iclası keçirilmişdir. İclaslarda Fondun 
işinin təşkili, müsabiqələrin keçirilməsi 
və nəticələrinin təsdiqi, layihələrin 
qiymətləndirilməsi üzrə ekspertlərin 
müəyyənləşdirilməsi, ayrı-ayrı tədbirlərin 
təşkili və digər məsələlər müzakirə edil-
miş, müvafiq qərarlar qəbul olunmuşdur.

Hesabat Fondun Müşahidə Şurası-
nın 03 fevral 2020-ci il tarixli iclasın-
da geniş müzakirə olunmuş, müsbət 
qiymətləndirilərək qənaətbəxş hesab edil-
mişdir. İclasda həmçinin, Fondun 2020-ci 
il üçün Tədbirlər Planı və layihələrin 
qiymətləndirilməsini həyata keçirəcək 
ekspertlərin tərkibi təsdiq edilmişdir. 

Məlumatda deyilir: “ABŞ-a 
gələcəkləri vaxtdan başlayaraq son 14 gün 
ərzində Çinə səfər edən xarici vətəndaşların 
ölkəyə girişinə icazə verilməyəcək”.

Qeyd edilir ki, ABŞ-da yaxın qohum-
ları olanlar, ABŞ-da yaşayanlar və uçuş 

heyətlərinin üzvləri üçün istisnalar olacaq.
Son 14 gün ərzində Hubeydə olan ABŞ 

vətəndaşları isə ölkəyə döndüklərində 14 
gün məcburi karantində qalmalı olacaqlar.

“Xalq qəzeti”

Bakıda NATO-Rusiya danışıqlarının 
mümkün tarixi açıqlanıb 

Bu barədə diplomatik mənbələrin 
məlumatında deyilir: “Qarşıdan gələn həftə, 
təxminən 6-7 fevral tarixlərində Rusiya 
Silahlı Qüvvələri Baş Qərargah rəisi, Müdafiə 
Nazirinin birinci müavini ordu generalı Valeri 
Gerasimov ilə NATO-nun Avropadakı Birgə 
Silahlı Qüvvələrinin Baş Komandanı, ameri-
kalı general Tod Uolters arasında danışıqlar 

planlaşdırılır. Görüşün gündəliyi barədə 
yalnız tərəflər bilirlər. Bakı ənənəvi görüş 
yeridir”.

Qeyd edək ki, Rusiya-NATO  formatında 
əvvəlki görüş noyabrın 26-da Bakıda 
 keçirilib.

“Xalq qəzeti”

MDB müşahidəçilər missiyası: 
MSK seçki kampaniyasının 
təşkili üzrə ardıcıl iş aparır

Sənəddə qeyd olunur ki, yanvarın 
19-da işə başlamış missiya öz fəaliyyətini 
azad və müstəqil şəkildə Azərbaycan 
qanunvericiliyinə uyğun olaraq, seçki 
prosesinə müdaxilə etməmək prinsipinə əməl 
edərək və dövlətin suverenliyinə hörmət 
çərçivəsində həyata keçirir.

Missiya bildirir ki, MSK seçki kampa-
niyasının təşkili üzrə ardıcıl və müntəzəm 
iş aparır. Hesabatda MSK-nın seçkilərin 
təşkilatçılarının təliminə böyük diqqət ayır-
ması vurğulanıb: “Dairə və məntəqə seçki 
komissiyaları üzvlərinin peşəkar hazırlığı-
nın artırılması, seçki kampaniyasının apa-
rılmasında onların bilik və bacarıqlarının 
təkmilləşdirilməsi üçün MSK prokurorluq, 
polis və məhkəmə nümayəndələrinin iştirakı 
ilə təlimlər təşkil edib. Məşğələlər zamanı 
Seçki Məcəlləsinin tələblərinin reallaşdı-
rılması, seçki prosesinin demokratikliyi və 
şəffaflığı, səslərin sayılmasının şəffaflığının 
təmin olunması üzrə tövsiyələr verilib”.

Hesabatda vurğulanıb ki, MSK və digər 
seçki komissiyaları seçkilərin qanunvericili-
yin tələblərinə uyğun keçirilməsi üçün zəruri 
tədbirlər görür.

 “Xalq qəzeti”

MDB müşahidəçilər 
missiyasının 

 parlament seçkilərinə  hazırlıq 
barədə keçid hesabatında 
 deyilir ki, Azərbaycanın Mərkəzi 
Seçki Komissiyası (MSK) seçki 
kampaniyasının təşkili üzrə 
ardıcıl iş aparır.

Rusiya Silahlı 
Qüvvələrinin 
Baş Qərargah 

rəisi Valeri Gerasimov 
və NATO-nun Avro-
padakı Birgə Silahlı 
Qüvvələrinin Baş 
Komandanı Tod Uolters 
arasında danışıqları 
təxminən 6-7 fevral 
tarixlərində Bakıda 
keçirmək planlaşdırılır.

ABŞ son günlərdə Çində səfərdə 
olanları ölkəyə buraxmayacaq

“RİA Novosti”nin verdiyi məlumata 
görə, ABŞ-ın Daxili Təhlükəsizlik Nazir-
liyinin məlumatında bildirilir ki, son 14 
gün ərzində Çinə səfər etmiş amerikalı-
lara məhdudiyyətlər, əcnəbilərin ölkəyə 
girişinə isə qadağa qoyulur.

Azərbaycan Respublikası Prezidentinin İqtisadi  islahatlar 
üzrə köməkçisi Natiq Əmirov, Maliyyə naziri Samir 
Şərifov, Əmək və Əhalinin Sosial Müdafiəsi naziri Sahil 
Babayev AMEA Rəyasət Heyətinin üzvləri ilə görüşüblər.

